
COMHAIRLE BAILE GHLASCHU 
 

SEIRBHEISEAN FOGHLAIM 
 
 

 
IS E SGRÌOBHAINN FOIRMEIL              

CO-CHOMHAIRLEACHAIDH A THA 
SEO   

 
 

 
MOLADH:  BUN-SGOIL ÙR FOGHLAM TRO MHEADHAN NA GÀIDHLIG 
(FMG) FHOSGLADH ANN AN IAR-DHEAS A’ BHAILE AGUS SGÌREAN- 
SGOILE ÙRA A CHOMHARRACHADH DO CHLANN AOIS BUN-SGOILE, A 
THA A’ FRITHEALADH SGOIL GHÀIDHLIG GHLASCHU, BUN-SGOIL 
GHÀIDHLIG GHLEANN DAIL AGUS AN SGOIL ÙR. 
 

 
 
 

Sgoiltean 
 

Uàrd(an) 
 

 
Raon Planaidh Ro-

innleachdail  
 

Sgoil Ghàidhlig Ghlaschu 
 

 
10 

 

 
Iar Thuath 

Bun-sgoil Ghàidhlig Ghleann 
Dail 
 

 
6 

 
Deas 

Bun-sgoil Gowanbank  
 

 
3 

 
Deas 

 
 
 

AITHISG LE ÀRD-OIFIGEAR AN FHOGHLAIM   
 

Tha an sgrìobhainn seo air a sgaoileadh le Comhairle Baile Ghlaschu airson co-
chomhairleachaidh a rèir Achd nan Sgoiltean (Co-chomhairleachadh) (Alba) 2010, 
mar a chaidh atharrachadh.   
 
Tha dàta mapa na Suirbhidh Òrdanais a tha air a ghabhail a-steach don sgrìobhainn 
seo, air a sholarachadh le Comhairle Baile Ghlaschu fo cheadachas bhon                                            
t-Suirbhidh Òrdanais airson a dhleastanas poblach a choileanadh a thaobh a’ cho-
chomhairleachaidh phoblaich seo. Bu chòir do phearsachan ag amharc air                        
a’ mhapadh seo, fios a chur gu Dlighe-sgrìobhaidh na Suirbhidh Òrdanais airson 
comhairle far a bheil iad airson mapadh/dàta na Suirbhidh Òrdanais a cheadachadh 
mu choinneamh am feumalachdan fhèin. 

1 Cùl-fhiosrachaidh 

 
1.1 Dh’fhosgail Glaschu a’ chiad bhun-sgoil le solar FMG ann an 1999. Mar a bha 

àireamhan nan sgoilear a’ fàs, bha e riatanach imrich gu togalach nas motha 
còmhla ri solar foghlaim FMG àrd-sgoile taobh a-staigh an ùghdarrais.   

1.2 San Lùnastal 2006, dh’fhosgail Comhairle Baile Ghlaschu a’ chiad sgoil 
ainmichte gu tur FMG nuair a ghluais a’ bhun-sgoil FMG gu togalach Àrd-sgoil 
Woodside air Sràid Berkeley.    

1.3 Tha àireamhan nan sgoilear air fàs gu cunbhalach on àm sin, agus tha seo 
follaiseach a-nis sna h-àireamhan mheudaichte a tha ann an solar FMG àrd-
sgoile air an àrainn. 

1.4 Sa Chèitean 2016, dh’fhosgail Comhairle Baile Ghlaschu an dàrna bun-sgoil 
FMG air Àrainn Ghleann Dail ann an sgìre Pollokshields ann an Glaschu. Mar 
thoradh air an sin, tha dà sgìre-sgoile air a chomharrachadh a-nis sa bhaile 
airson solar FMG bun-sgoile ann an Glaschu.   

1.5 Tha FMG soirbheachail sa bhaile gun teagamh sam bith. Dh’fhoillsich Bòrd na 
Gàidhlig am plana ùr aca sa Ghiblean 2017. Bidh Comhairle Baile Ghlaschu              
a’ toirt plana gu bith nas fhaide air adhart am-bliadhna, a bhios                                   
a’ cuimseachadh gu làidir air Foghlam agus Coimhearsnachd.  

1.6 Sa Mhàrt 2017, thug Stiùiriche Gnìomha an Fhoghlaim pàipear gu Comataidh 
Leasachadh Poileasaidh Chloinne is Dhaoine Òga mu dheidhinn FMG sa 
bhaile san àm ri teachd. Bheachdaich a’ Chomataidh air a’ phàipear anns an 
robh measadh air iarrtas san àm ri teachd agus buil sheiseanan conaltraidh a 
chumadh le pàrantan is luchd-cùraim, luchd-obrach agus daoine òga. 
Dh’aontaich a’ Chomataidh gun robh a’ chùis dèante airson treas bun-sgoil 
FMG sa bhaile agus dh’iarradh air an Stiùiriche Gnìomha cead na Comataidh 
Gnìomha a shireadh airson co-chomhairleachadh fo Achd nan Sgoiltean (Co-
chomhairleachadh) (Alba) 2010.  

1.7 Sa Ghiblean 2017, dh’aontaich a’ Chomataidh Gnìomha ri co-
chomhairleachadh fo Achd nan Sgoiltean (Co-chomhairleachadh) (Alba) 2010. 
Tha am pàipear seo a’ mìneachadh a’ mholaidh.   

 
2 Measadh Iarrtais airson Solar FMG  

2.1 Tha iarrtas airson FMG air a bhith ag èirigh gu cunbhalach le àrdachadh mòr 
san Lùnastal 2016. Tha coltas ann nach eil an t-iarrtas san Lùnastal 2017 air 
meudachadh a-rithist ach air fuireach san fharsaingeachd aig an aon ìre a 
thaobh teaghlaichean a’ còmhnaidh ann an Glaschu.  

2.2 Tha pàrantan a’ roghnachadh FMG airson mòran adhbharan, agus tha seo ga 
dhèanamh dùbhlanach ann am measadh mionaideach air iarrtas. Tha sinn                       
a’ tuigsinn bho theaghlaichean a tha a’ cleachdadh an t-solair gu làithreach, gu 
bheil nas lugha na 20% a’ tighinn a-nis bho theaghlaichean far a bheil Gàidhlig 
air a labhairt mar chiad chànan.  

2.3 Leis an t-solar bun-sgoile a’ fàs, tha feum aig an t-solar àrd-sgoile air fàs 

cuideachd. Gus seo a choileanadh, bidh feum air àireamhan nan sgoilear sa 
bhun-sgoil ann an àrainn Sraid Berkeley a lùghdachadh gus ceadachadh don 
àrd-sgoil leudachadh. A thuilleadh air an sin, tha feum air cothrom air goireasan 
foghlaim corporra a leasachadh. Cha robh an làrach air a deilbh airson 
àireamhan àrda de sgoilearan a ghiùlain, gu h-àraid sgoilearan nas òige, agus 
tha feum air sùil a chumail air an seo. Tha eadar 120 agus 130 tagradh tarsainn 
an dà sgoil airson inntrigeadh gu P1 san Lùnastal 2017. Tha fios againn nach 
eil e comasach do na sgoiltean an t-inntrigeadh seo a chumail suas.  Thàinig 
sinn gu co-dhùnadh gabhail ris na tagraichean uile a tha a’ còmhnaidh ann an 
Glaschu mu choinneamh an Lùnastail 2017. Tha seo a’ ciallachadh mura 
faighear fuasgladh air a’ chùis, gum feumar an t-inntrigeadh san Lùnastal 2018 
agus às a dhèidh, a lùghdachadh gu mòr.  Mar sin, tha an ùine a tha againn ro 
gheàrr airson beachdachadh air togalach ùr a thogail.  

 
 
3. Roghainnean 
 
3.1 Aig an t-seisean conaltraidh a chumadh san t-Samhain 2016, nochd àireamh 

de phàrantan gum b’ fheàrr leotha solar FMG ainmichte far an gabhadh sin a 
dhèanamh. Tha Eàrr-ràdh A agus B a’ taisbeanadh far a bheil na sgoilearan a 
tha gu làithreach a’ frithealadh FMG, a’ còmhnaidh. Chithear gu bheil cuid 
mhath a tha a’ còmhnaidh ann an iar-dheas a’ bhaile.  

 
3.2 Chan eil an comas aig ar sgoiltean ann an iar-dheas a’ bhaile air cuid de na 

seòmraichean teagaisg aca a chleachdadh airson FMG a’ lìbhrigeadh no 
farsaingeachd gu leòr san àrainn aca airson seòmraichean a bharrachd.  

 
3.3 Ann an sgìre Bhaile Ghobhainn, tha Àrd-sgoil Cartvale stèidhichte ann an 

togalach bun-sgoile a bh’ ann. Tha Cartvale a’ solarachadh foghlaim do 
dhaoine òga aois àrd-sgoile a tha a’ fulang dhuilgheadasan sòisealta is 
faireachdainneil. Tron bhliadhna 2017/18, bidh na sgoilearan a tha nas òige 
ann an Cartvale a’ gluasad gu solar nas fheàrr a tha ga leasachadh ann an dà 
àrd-sgoil prìomh-shruthach, a dhèanadh saoradh air comas, ach cha bhiodh an 
sgoil gu tur falamh san Lùnastal 2018. Is e beachd nan oifigear nach biodh e 
iomchaidh solar ùr FMG fhosgladh anns an togalach nuair a tha daoine òga 
aois àrd-sgoile fhathast gan oideachadh ann. 

 
3.4 Ann an sgìre Crookston, tha Bun-sgoil Howford gu bhith ga gluasad gu àrainn 

ùr Gowanbank tron bhliadhna 2017/18.  Ach, chan eil an togalach ann an staid 
math agus tha e seachad air bhith feumail airson a chleachdadh. Chan eil 
coltas gum bi pròiseact ath-ùrachaidh ann airson a thoirt air ais gu staid A no B.  
Chan eil sinn a’ creidsinn gum biodh inbheisteadh san togalach seo                              
a’ taisbeanadh an luaich as fheàrr don Chomhairle.  

 
3.5 Tha sinn gu làithreach a’ togail àrainn ùr ann an iar-dheas a’ bhaile a dh’fhàgas 

seann Bhun-sgoil Gowanbank saor airson a cleachdadh. ’S e bun-sgoil a 
thogadh a dh’aon ghnothaich a th’ ann an Gowanbank a tha air a 
suidheachadh air farsaingeachd de fhearann. Ged a tha i ann an staid a tha 

reusanta math, gheibheadh i buannachd à obair a dhèanamh oirre coltach ris 
an obair a ghabhadh os làimh gu soirbheachail ann an togalaichean eile taobh 
a-staigh prògram ath-uidheamachaidh 4Rs. Dh’fhaodadh an obair seo a 
dèanamh san ùine eadar na sgoilearan làithreach gluasad gu an àrainn ùr 
(timcheall air Màrt 18) agus toiseach na bliadhna acadaimigeach san Lùnastal 
2018. 

 
3.6 Mar a thugadh fa-near ann an 3.5, bidh Bun-sgoil Gowanbank a’ tighinn saor sa 

Mhàrt 2018. Tha an togalach gu làithreach ann an staid C, ach tha e gu 
bunaiteach seasmhach agus bhiodh e buannachdail obair inbheistidh a 
dhèanamh air leithid mullach ùr, uinneagan ùra, obair ath-ùrachaidh dealanach 
is meiceanageach agus ath-uidheamachadh air an taobh a-staigh. Chaidh an 
togalach a thogail ann an 1953 agus tha e air a dhèanamh suas à 9 
seòmraichean teagaisg, le àite a bharrachd airson oifisean, taighean-beaga, 
talla-spòrs, cidsin is àite-bidhe, àite chòtaichean is eile. Tha e suidhichte taobh 
a-staigh farsaingeachd fearainn sa bheil measgachadh de thàrmac agus 
talamh sgeadaichte. Tha am fearann seo air a leasachadh thar nam beagan 
bhliadhnaichean mu dheireadh agus tha uidheam cluich a-muigh air a chur ann 
agus slighe eacarsaich. Tha raointean den fharsaingeachd faisg air doras 
aghaidh na sgoile a’ tairgsinn chothroman sàr-mhath airson leudachadh a 
dhèanamh air an sgoil san àm ri teachd, nan èireadh àireamhan na sgoile 
seachad air na h-àireamhan làithreach.  

 
3.7 Leis an fheum a tha air sgoil ùr FMG a bhith fosgailte san Lùnastal 2018, tha 

am moladh a thaobh obair ath-uidheamachaidh a ghabhail os làimh san 
togalach seo cho luath ’s a bhios e falamh sa Mhàrt 2018, a’ riochdachadh na 
roghainn as fhurasta a coileanadh agus den luach as fheàrr a tha ri fhaotainn.   

 
 
4 Àireamhan sgoilearan 
 
4.1 Tha an clàr gu h-ìosal a’ taisbeanadh nan àireamhan a tha gu làithreach                       

a’ frithealadh an dà bhun-sgoil FMG, mar a bha aig a’ chunntas-sgoilearan san                      
t-Sultain 2016. 

 
Àireamhan Sgoilearan sna Bun-sgoiltean Gàidhlig mar a bha sa Chunntas-
sgoilearan san t-Sultain 2016 

         
Aitreabh P1 P2 P3 P4 P5 P6 P7 

Àireamh 
Iomlan 

Bun-sgoil Ghàidhlig Ghlaschu 92 73 79 78 60 49 62 493 
Bun-sgoil Ghàidhlig Ghleann Dail 37 24 16 14 10 7 - 108 
 
4.2 Anns a’ Chèitean 2017, tha 87 neach-cloinne san amharc airson P1 ann am 

Bun-sgoil Ghàidhlig Ghlaschu agus 38 airson Bun-sgoil Ghàidhlig Ghleann Dail 
(ri dhearbhadh). Tha seo a’ ciallachadh gum bi na h-àireamhan san Lùnastal 
2017 

Aitreabh P1 P2 P3 P4 P5 P6 P7 
Àireamh 
Iomlan 

Bun-sgoil Ghàidhlig Ghlaschu 87 92 73 79 78 60 49 518 
Bun-sgoil Ghàidhlig Ghleann Dail 38 37 24 16 14 10 7 146 
 
 
 
5 Fiosrachadh mun Mholadh 
 
5.1 Thathar a’ moladh bun-sgoil ùr FMG a stèidheachadh ann an seann Bhun-sgoil 

Gowanbank. Tha làrach na sgoile ri faicinn ann an Eàrr-ràdh C. 
 
5.2 Thathar a’ moladh sgìrean-sgoile a stèidheachadh airson gach sgoil mar a 

chithear ann an Eàrr-ràdhan C, D agus E. Chaidh na sgìrean-sgoile a 
chomharrachadh stèidhichte air a’ phàtran clàrachaidh gu ruige seo agus an 
comas-lìonaidh anns gach aon de na sgoiltean.  

 
Sgìre-sgoile don Bhun-sgoil Ghàidhlig Ùr 
 
Coimheadaibh ri Eàrr-ràdh  C.  
 
Bidh an sgìre-sgoile a tha air a moladh don bhun-sgoil Ghàidhlig ùr a’ gabhail                      
a-steach nan nàbaidheachdan ionadail a leanas (no pàirtean dhiubh) - 
 
Tuath air Abhainn Chluaidh 
An Eochair / Scotstoun 
Fearann Anna / Cnoc Iòrdain / Whiteinch – deas air an loidhne rèile 
 
Deas air Abhainn Chluaidh 
Sgìre Bhaile Ghobhainn 
Ath Bruic agus Baile an Rìgh – an iar air Drochaid Kingston agus an M8  
Baile Ùistein / Baile na Creige / Pàirc na Mòna 
Cair Dhòmhnaill a Tuath / Penilee 
Crookston / Cair Dhòmhnaill a Deas 
Corkerhill / Pollag a Tuath 
Pollag 
Cnoc an t-Sagairt / Househillwood 
Nitshill a Deas / Darnley 
Arden / Carnwadric 
Pollokshaws / Mansewood 
Pollokshields an Iar – deas air Rathad Titwood  
Shawlands / Strathbungo – ach a-mhàin an sgìre an ear air Rathad Minard, an raon 
a tuath air Rathad Pollokshaws bho 540 Rathad Pollokshaws gu 1034 Rathad 
Pollokshaws agus deas air an loidhne rèile.  
Cnoc Bhaile Ghobhainn – deas air Sràid Allison 
Toryglen – ach a-mhàin an raon gnìomhachais an ear air Rathad Aikenhead, gu 
tuath air Sràid Calder agus an iar air Rathad Poll Mac Dè.   
An Leathad Fada / Battlefield 
Pàirc an Rìgh / Cnoc Florida 
Am Fearann Ùr / Cathcart 

Bun na Croite 
Catchcart / Simshill 
Caisteal Meilc 
Carmunnock 
 
Bun-sgoil Ghàidhlig Ghleann Dail  Sgìre-sgoile Ath-sgrùdaichte  
 
Coimheadaibh ri Eàrr-ràdh D 
 
Bidh an sgìre-sgoile ath-sgrùdaichte do Bhun-sgoil Ghleann Dail a’ gabhail a-steach 
nan nàbaidheachdan ionadail a leanas (no pàirtean dhiubh) - 
 
Deas air Abhainn Chluaidh 
Àth Bruic / Baile an Rìgh – an ear air Drochaid Kingston agus an M8 
Sgìre nan Gorbals 
Pollokshields an Iar – ach a-mhàin an sgìre deas air Rathad Titwood  
Pollokshields an Ear 
Shawlands / Strathbungo – an sgìre an ear air Rathad Minard, tuath air Rathad 
Pollokshaws bho 540 Rathad Pollokshaws gu 1034 Rathad Pollokshaws agus deas 
air an loidhne rèile. 
Cnoc Bhaile Ghobhainn – tuath air Sràid Alison  
Toryglen – an raon gnìomhachais an ear air Rathad Aikenhead, tuath air Sràid 
Calder agus an iar air Rathad Poll Mac Dè.  
 
Bun-sgoil Ghàidhlig Ghlaschu  Sgìre-sgoile Ath-sgrùdaichte  
 
Coimheadaibh ri Eàrr-ràdh E 
 
Bidh an sgìre-sgoile ath-sgrùdaichte do Bhun-sgoil Ghàidhlig Ghlaschu a’ gabhail                 
a-steach nan nàbaidheachdan ionadail a leanas (no pàirtean dhiubh) –  
 
Tuath air Abhainn Chluaidh 
Druim a’ Chaibeil 
Blairdardie 
Knightswood 
Teampall / Fearann Anna 
Fearann Anna / Cnoc Iòrdain / Whiteinch – tuath air an loidhne rèile 
Cnoc Màiri / Summerston 
Dail Cheilbhinn / Taobh Cheilbhinn 
Hyndland / Dowanhill / Partaig an Ear 
Cnoc a’ Bhealaidh / Partaig an Iar 
Yorkhill / Anderston 
Ceann a’ Chnuic / Fearann na Coille 
Slighe Rathad Cnoc Màiri  
Ruchill / Pàirc Phosail 
Cnoc nan Uan / Baile a’Mhuilinn 
Allt an Fhuarain 
Sighthill / Roystonhill / Germiston 
Meadhan a’ Bhaile / Baile nam Marsantach 
Creag nan Gall / Baile na Drochaid 

Ceann na Pàirce / Dail Meàrnaig 
Denniston 
Balornock / Barmulloch 
Robroyston / Millerston 
Blackhill / Hogganfield 
An Ruadh Ruighe / Cranhill 
Haghill / Carntyne 
Crois na Cìse / Baile Nighean Sheadna an Iar  
Sprinboig / Bàrr Lannraig 
Ruchazie / Gart Thamlachd 
An Taigh Sear 
Baillieston / Garrowhill 
Mount Vernon / Baile Nighean Sheadna an Ear 
 
5.3 Feumaidh pàrantan a tha a’ còmhnaidh anns na sgìrean-sgoile ùra agus a tha 

airson an cuid chloinne FMG a fhrithealadh nach eil san sgìre-sgoile aca, am 
pròiseas iarrtasan sònraichte a chleachdadh gus tagradh airson àite. Ma thèid 
àite a bhuileachadh dhaibh, bidh iad an uair sin mar a tha le iarrtasan 
sònraichte eile, an urra ri an còmhdhail fhèin.  

 
5.4 Mholadh sinn an sgoil ùr fhàs rè ùine le P1, P2 agus P3 a’ tòiseachadh san 

Lùnastal 2018. Bhiodhte a’ sùileachadh gun gluaiseadh clann aig na h-ìrean sin 
san Lùnastal 2018 don sgoil ùr, agus a tha a’ còmhnaidh ann an sgìre-sgoile 
na sgoile ùire.  

 
5.5 Bhiodh aig clann a’ còmhnaidh taobh a-muigh Ghlaschu, a tha a’ frithealadh na 

sgoile a’ cleachdadh iarrtasan sònraichte agus ag iarraidh gluasad don sgoil ùr, 
ri iarrtas sònraichte a chleachdadh.  

 
 
6 Buannachd foghlaim 
 
A’ Chlann 
 
6.1 Tha clann agus daoine òga pròiseil às na sgoiltean aca agus tha iad tuigseach 

don raon fharsaing de chothroman a tha aca ri choileanadh, leithid ceòl 
traidiseanta agus spòrs.  

 
6.2 Nuair a thig daoine òga gu ìre àrd-sgoile, tha iad air fileantachd a ruighinn ann 

an Gàidhlig. Ann an deuchainnean SQA ro dheireadh ÀS5 agus ÀS6, tha Sgoil 
Ghàidhlig Ghlaschu a’ coileanadh mòran nas fheàrr na sgoiltean le feartan co-
ionann. Nuair a chaidh sgrùdadh a dhèanamh air Sgoil Ghàidhlig Ghlaschu ann 
an 2014, lorg na sgrùdairean na prìomh neartan a leanas:  

 
• Fileantachd chloinne agus dhaoine òga agus an cleachdadh air Gàidhlig ann 

an raon de shuidheachaidhean ionnsachaidh.  
• An fheallsanachd dheimhinneach stèidhichte air dàimhean làidir, earbsa agus 

spèis do chàch a chèile. 
• An taic a tha an luchd-obrach uile a’ solarachadh mu choinneamh 

feumalachdan na cloinne agus nan daoine òga uile. 

• Dealas an luchd-obrach uile agus nam pàrantan ann an leasachadh agus 
adhartachadh na Gàidhlig agus dà-chànanas.  

 
6.3 Bheireadh an sgoil ùr comas don chloinn leantainn air adhart a’ coileanadh gu 

ìre mhath. San sgoil ùr aca, bhiodh an raon fharsaing cheudna aig na 
sgoilearan ri choileanadh. Leasaicheadh an sgoil a feallsanachd fhèin a 
chuireadh luach air a’ chultar shaidhbhir Ghàidhlig a tha cho follaiseach san dà 
sgoil eile.  

 
6.4  Ma dh’aontaichear ris a’ mholadh, bhiodh feum againn air Ceannard ùr san 

Lùnastal 2018 còmhla ri tidsearan àrd-inbheil FMG. Bhiodh cuid den luchd-
obrach anns na sgoiltean a tha ann gu làithreach, a’ gluasad còmhla ris                         
a’ chloinn, a chumadh suas leantainneachd ann an ionnsachadh na cloinne.  

 
 
Pàrantan, Luchd-cùraim agus a’ Choimhearsnachd Ionadail 
 
6.4  Mar a chaidh a nochdadh ann an earrann 1, tha foghlam tro mheadhan na 

Gàidhlig soirbheachail sa bhaile gun teagamh sam bith. Sna beagan 
bhliadhnaichean mu dheireadh, tha iarrtas airson FMG air a dhol am meud 
agus chan eil sinn comasach tuilleadh air an iarrtas sin a choileanadh gu                
h-èifeachdach.  

 
6.5 Tha an dà sgoil FMG a’ solarachadh foghlaim àrd-inbheil a tha air a luach gu 

mòr le pàrantan is luchd-cùraim, a tha ag aithris faireachdainn de 
bheantainneachd làidir ris an sgoil. Tha iad moiteil às an fhoghlam a tha ga 
lìbhrigeadh anns na sgoiltean.  

 
6.6 Tha tràth-ionnsachadh agus cùram-chloinne FMG bhon Chomhairle ann an 

Sgoil-àraich Lyoncross, Sgoil-àraich Rowena agus sa chlas sgoil-àraich ann an 
Sgoil Ghàidhlig Ghlaschu. Tha tràth-ionnsachadh agus cùram-chloinne 
cuideachd ann an Seudan Beaga. Tha Sgoil-àraich Lyoncross mu 2 mhìle bhon 
làraich a thathar a’ moladh agus bhiodh an sgoil ùr FMG ann an deagh 
shuidheachadh airson ceanglaichean làidir a leasachadh le Sgoil-àraich 
Lyoncross. 

 
6.5 Tha an làrach aig Bun-sgoil Gowanbank farsaing. Tha farsaingeachd raon-

cluiche fìor mhath ann agus talamh a dh’fhaodadh a leasachadh airson 
ionnsachadh a-muigh. Tha farsaingeachd gu leòr ann cuideachd a thaobh an 
sgoil a leudachadh nam biodh feum air mu choinneamh iarrtas a choileanadh 
san àm ri teachd.  

 
6.6 Bheir solar sgoile a bharrachd cuideachadh don Chomhairle ann an coileanadh 

an iarrtais a tha a’ sìor fhàs airson FMG. Le bhith ga cur ann an iar-dheas                       
a’ bhaile, bidh lùghdachadh anns an àireamh de chloinn aig aois bun-sgoile 
san dà sgoil, a’ mhòr-chuid bho Sgoil Ghàidhlig Ghlaschu. Tha seo riatanach 
gus cothrom a thoirt don àrd-sgoil leudachadh mar a bhios àireamhan nas 
motha ag eadar-ghluasad bho bhun-sgoil gu àrd-sgoil. Lùghdaichidh e 
cuideachd an uimhir còmhdhail air am bi feum aig Sgoil Ghàidhlig Ghlaschu a 

bhiodh na bhuannachd dhaibhsan a tha a’ frithealadh na sgoile agus dhaibhsan 
mu thimcheall Sràid Berkeley. 

 
6.7 Bidh a’ Chomhairle a’ beachdachadh air an leudachadh air solar FMG sgoil-

àraich mar phàirt de a planaichean leasachaidh, gus planaichean Riaghaltas 
na h-Alba a choileanadh a thaobh cothrom a thoirt do chlann trì agus ceithir 
bliadhna a dh’aois air 1140 uair a thìde de thràth-ionnsachadh agus cùram-
chloinne an-asgaidh.  

 
6.8 Mar a bhios an àrd-sgoil ann an Sràid Berkeley a’ cumail air adhart                          

a’ leudachadh, bidh e riatanach beachdachadh air an urrainn do na roinnean 
sgoil-àraich is bun-sgoile leantainn air adhart air an làraich no am feum solar 
FMG ùr a leasachadh ann an ceann a tuath a’ bhaile. Bhiodh seo umhail do 
cho-chomhairleachadh reachdail san àm ri teachd.  

  
Luchd-cleachdaidh eile 
 
6.9 Bhiodh goireasan san sgoil FMG ùr rim faotainn leis a’ choimhearsnachd taobh 

a-muigh prìomh uairean sgoile.  
 
Luchd-cleachdaidh solair san àm ri teachd  
 
6.10 Leasaicheadh an sgoil ùr na goireasan san sgìre. Cha bhiodh call sam bith ann 

do luchd-cleachdaidh an t-solair san àm ri teachd.  
 
Sgoiltean / aitreabhan eile san ùghdarras againn  
 
6.11 Cha toireadh am moladh droch bhuaidh air sgoiltean eile. Mar a chaidh aithris 

a-cheana, bheireadh an sgoil ùr cuideachadh don Chomhairle ann an 
coinneachadh iarrtais airson FMG san àm ri teachd.  

 
Ar measadh air buadhan coltach eile bhon mholadh (ma thèid e an gnìomh) 
 
6.12 Bheireadh am moladh comas don Chomhairle an àrd-sgoil ann an Sgoil 

Ghàidhlig Ghlaschu a leudachadh. Tha a’ Chomhairle, le taic ionmhasail bho 
Riaghaltas na h-Alba, a’ leasachadh na h-àireimh de sheòmraichean teagaisg 
speisealach  ann an Sgoil Ghàidhlig Ghlaschu agus tha planaichean gan 
leasachadh gus feabhas a thoirt air solar foghlaim corporra.  

 
 
7 Ceann-latha san Amharc airson Buileachadh a’ Mholaidh  
 
7.1  Thathar a’ sùileachadh, ma dh’aontaichear e, gun deigheadh am moladh a 

bhuileachadh bhon Lùnastal 2018. 
 
7.2 Dheigheadh na h-aontaidhean a thaobh na sgìre-sgoile a chur an gnìomh mu 

choinneamh clàrachaidh san t-Samhain 2017. 

8 Am Pròiseas Co-chomhairleachaidh  
 

8.1 Nuair a tha Comhairle a’ toirt air adhart moladh airson sgoil fhosgladh no sgìre-
sgoile / di-loidhnichte atharrachadh agus / no an stiùireadh atharrachadh a 
thaobh làimhseachadh air iarrtasan sònraichte, tha riatanas ann co-
chomhairleachadh poblach a chur an gnìomh leis an fhrèam reachdail a tha 
mìnichte ann an Achd nan Sgoiltean (Co-chomhairleachadh ) (Alba) 2010. 

 
8.2 Cuirear na rèiteachaidhean a leanas an òrdugh: 
 

Thèid pàipearan co-chomhairleachaidh a sgaoileadh gu raon nas fharsainge de 
luchd-ùidhe agus pàrtaidhean le ùidh, a’ gabhail a-steach:  
 
• Pàrantan / luchd-cùraim / clann aitreabhan a tha fo bhuaidh nam 

molaidhean   
• Luchd-obrach 
• Aonaidhean ciùird 
• Bòrd na Gàidhlig 
• Comann nam Pàrant  
• Foghlam Alba 
• Comhairlean Coimhearsnachd 
• Com-pàirteachasan Sgìreil 
• Buidheann air an cruthachadh fo Phàirt 2 de Achd Riaghaltas Ionadail ann 

an Alba 2003 
• Luchd-cleachdaidh eile air raon sgoile  
• Comhairlean uile a tha gu làithreach a’ cur sgoilearan gu Sgoil Ghàidhlig 

Ghlaschu agus na Comhairlean uile mun cuairt  
• Riaghaltas na h-Alba 
• Thèid brathan ag innse mun òrdugh co-chomhairleachaidh a chur sna 

pàipearan-naidheachd.   
• Duilleag ainmichte air làrach-lìn na Comhairle airson fiosrachadh agus 

cothrom a thoirt do phàrtaidhean le ùidh freagairt don mholadh.  
 

 Fiosrachadh Mionaideach 
 

• Àireamh fòn: 0141 287 4327 
• Seòladh: Co-chomhairle Sgoiltean, 40 Sràid Iain, Glaschu, G1 1JL 
• Seòladh làraich-lìn: www.glasgow.gov.uk/schoolestateconsutlations 
• Seòladh puist-d: schoolconsultations@glasgow.gov.uk 

 
 Tha clàr-ama innseachail na co-chomhairle a rèir a’ chlàir gu h-ìosal:   
 
Ceann-latha Gnìomh 
20 Giblean 2017 Comataidh Gnìomha 
22 Cèitean 2017 Toiseach ùine a’ Cho-chomhairleachaidh Phoblaich  

(sanas) 

6 Ògmhios 2017 Coinneamh phoblach - Sgoil Ghàidhlig Ghlaschu 
20 Ògmhios 2017 Coinneamh phoblach – Bun-sgoil Ghàidhlig Ghleann 

Dail 
17 Lùnastal 2017 Coinneamh phoblach – Bun-sgoil Gowanbank  
3 Sultain 2017 Deireadh ùine a’ Cho-chomhairleachaidh Phoblaich  
8 Sultain 2017 Fiosrachadh gu Foghlam Alba (ùine de 3 

seachdainean) 
Ri dhearbhadh Sgrìobhainn fhreagairtean a’ cho-chomhairleachaidh 

air fhoillseachadh co-dhiù 3 seachdainean ron 
Chomataidh Gnìomha  

Ri dhearbhadh Aithisg gun Chomataidh Gnìomha   
 

Tha cùisean air an cur ann an òrdugh gus in-ghabhail a’ phròiseis a 
neartachadh m.e. tha tionndadh sìmplidh ann am Beurla agus ann an Gàidhlig 
air a thoirt gu buil, bidh goireasan sgoil-altraim rim faotainn aig coinneamhan 
poblach le iarrtas ro-làimh. A thuilleadh air an sin, bidh neach-labhairt fileanta 
ann an Gàidhlig an làthair a’ riochdachadh na Comhairle.  

 
Mar a chaidh aithris gu h-àrd, bidh coinneamh phoblach air a cumail airson 
nam molaidhean a dheasbad. Tha neach sam bith a tha airson a’ choinneamh 
a fhrithealadh di-beathte sin a dhèanamh. Bidh a’ choinneamh mar chothrom 
do luchd-frithealaidh:  

 
• Tuilleadh a chluinntinn mun mholadh.  
• Ceistean fhaighneachd mun mholadh.   
• Na beachdan aca a thoirt fa-near gus an gabhar cunntas dhiubh mar 

phàirt den phròiseas freagairtean a’ cho-chomhairleachaidh.   
• faighneachd do dh’oifigearan mu na diofar dhòighean sam faod iad 

freagairt don mholadh.   

 
8.3 Mar a bhios a’ tachairt le co-chomhairleachaidhean uile, tha sinn a’ cur fàilte air 

molaidhean eile bhon luchd-comhairleachaidh.   
 
9 Dleastanas Foghlam Alba sa Cho-chomhairleachadh  
 
9.1 Bidh na Seirbheisean Foghlaim a’ cur lethbhreac den mholadh co-

chomhairleachaidh gu Foghlam Alba. Gheibh iad lethbhreac cuideachd de 
riochdachaidhean sgrìobhte sam bith a thig a-steach gu na Seirbheisean 
Foghlaim bho neach sam bith tro ùine a’ cho-chomhairleachaidh, no ma 
dh’aontaicheas Foghlam Alba, geàrr-iomradh dhiubh. Gheibh iad cuideachd 
geàrr-iomradh de riochdachadh labhairte a chaidh a dhèanamh do na 
Seirbheisean Foghlaim aig a’ choinneimh phoblaich agus lethbhreac de 
phàipearachd buntainneach sam bith eile.  

 
9.2 An uair sin, ullaichidh Foghlam Alba aithisg mu thaobhan foghlaim nam 

molaidhean, gun a bhith nas fhaide na 3 seachdainean às dèidh do 
Sheirbheisean Foghlaim na riochdachaidhean agus na sgrìobhainnean uile a 
tha air an iomradh gu h-àrd, a chur thuca.   

9.3 Ann an ullachadh na h-aithisg, faodaidh iad tadhal air na h-aitreabhan air a bheil 
buaidh agus a leithid sin de cheistean reusanta a chur air a leithid sin de 
dhaoine ’s a tha iad a’ meas iomchaidh, agus faodaidh iad a leithid sin de 
cheistean reusanta fhaighneachd do a leithid sin de dhaoine eile ’s a tha iad a’ 
meas iomchaidh. 

 
10 Ullachadh Aithisg a’ Cho-chomhairleachaidh  

 
10.1 Nì na Seirbheisean Foghlaim ath-sgrùdadh air na molaidhean, le mothachadh 

do dh’aithisg Foghlam Alba, freagairtean don cho-chomhairleachadh agus 
riochdachaidhean labhairt dèante aig a’ choinneimh phoblaich. An uair sin, 
ullaichidh Seirbheisean Foghlaim aithisg freagairt a’ cho-chomhairleachaidh 
airson beachdachadh le Comataidh Gnìomha na Comhairle.  

 
10.2 Bidh an aithisg freagairt co-chomhairleachaidh seo air a foillseachadh ann an 

cruthan eileagtronaigeach agus clò-bhuailte agus bidh i ri faotainn air làrach-lìn 
Comhairle Baile Ghlaschu, Seirbheisean Foghlaim, Togalach an Ear 
Seòmraichean a’ Bhaile, 40 Sràid Iain, Glaschu G1 1JL agus saor an-asgaidh 
anns na sgoiltean buntainneach. Gheibh iadsan uile a fhuair fios dìreach mun 
cho-chomhairleachadh, sgrìobhainn freagairt slàn no geàrr-iomradh dheth. 
Gheibh iadsan a fhreagair agus a thug seachad fèin-fhiosrachadh tron 
phròiseas co-chomhairleachaidh, lethbhreac den sgrìobhainn freagairt slàn no 
geàrr-iomradh dheth, mar a bhios iomchaidh.  

 
10.3 Anns an aithisg fhreagairt, bidh clàr den àireamh iomlan de riochdachaidhean 

sgrìobhte a chaidh a dhèanamh tron ùine co-chomhairleachaidh, geàrr-iomradh 
de riochdachaidhean labhairte bhon choinneimh phoblaich, freagairt na 
Comhairle do dh’aithisg Foghlam Alba agus fiosrachadh buntainneach sam bith 
eile, a’ gabhail a-steach fiosrachadh mionaideach mu mhearachdan san amharc 
agus mar a chaidh iadsan a làimhseachadh. Bidh aithris san aithisg cuideachd, 
a’ mìneachadh mar a ghèill iad do na riatanasan a thaobh am moladh ath-
sgrùdadh mar thoradh air aithisg agus riochdachaidhean (labhairte agus 
sgrìobhte) a fhuaireadh bho Fhoghlam Alba. Bidh Aithisg Freagairt Co-
chomhairleachaidh air a foillseachadh co-dhiù trì seachdainean ron Chomataidh 
Gnìomha a thighinn gu co-dhùnadh.  

 
10.4 Thèid gabhail cho fada ’s a bhios comasach ri iarrtasan reusanta airson cruthan 

eile de phàipearan co-chomhairleachaidh no sgrìobhainnean freagairt, m.e. taic 
claistinneach no taic eadar-mhìnichte. Ma bhios sibh ag iarraidh lethbhreac den 
phàipear co-chomhairleachaidh no na sgrìobhainnean freagairt seo ann an 
cruth sam bith eile, feuch gun cuir sibh fios gu Seirbheisean Foghlaim 

 
•  air-loidhne aig schoolsconsultation@glasgow.gov.uk 
•  aig Seirbheisean Foghlaim, Togalach an Ear Seòmraichean a’ Bhaile, 40 

Sràid Iain, Glaschu G1 1JL 
•  no le fònadh gu 0141 287 4327 

11 Nòta mu Cheartachaidhean   
 
11.1 Ma lorgas Seirbheisean Foghlaim no neach sam bith mearachd no dearmad 

sam bith san sgrìobhainn molaidh seo agus / no tro ùine a’ cho-
chomhairleachaidh, co-dhùinidh Seirbheisean Foghlaim a bheil fiosrachadh 
buntainneach air fhàgail às no a bheil mearachd ann. Cuiridh Seirbheisean 
Foghlaim leasachadh iomchaidh an gnìomh an uair sin, a dh’fhaodadh a bhith    
a’ gabhail a-steach ceartachadh no ath-sgaoileadh air an sgrìobhainn molaidh 
no ath-obair air an raon-ama don ùine co-chomhairleachaidh, mar a bhios 
iomchaidh. San t-suidheachadh sin, gheibh luchd-comhairleachaidh 
buntainneach agus Foghlam Alba comhairle ma dheidhinn.  

 
 
12 Co-dhùnaidhean bhon Eacarsaich Co-chomhairleachaidh  
 
12.1 Bidh co-dhùnaidhean agus builean an eacarsaich co-chomhairleachaidh air am 

buileachadh air Comataidh Gnìomha na Comhairle.  
 

 
13 Fios Ministearan na h-Alba  
 
13.1 Chan eil Achd nan Sgoiltean (Co-chomhairleachadh) (Alba) 2010 ag iarraidh 

iomradh gu Ministearan na h-Alba ann an cùisean sam bith, a bharrachd air 
dùnadh sgoiltean.  

 
 
14 Aithris Co-ionannachd  
 
14.1 Bidh Measadh Buaidh Co-ionannachd air a ghabhail os làimh mar phàirt den 

eacarsaich co-chomhairleachaidh, gus measadh a bheil am moladh                            
a’ dèanamh leth-breith air neach sam bith a thaobh:  

 
•  Aois 
•  Gnè 
•  Creideamh 
•  Buidheann cinnidh 
•  Ciorram 
•  Claonadh gnèitheasach 

14.2 Ann an coileanadh Measadh Buaidh Co-ionannachd, bidh sinn a’ gabhail 
cunntas air (agus a’ dèiligeadh le) cùisean co-ionannachd sam bith ann an 
riochdachadh sgrìobhte no labhairte a chaidh a dhèanamh mar phàirt den 
phròiseas co-chomhairleachaidh. Bidh toradh Measadh Buaidh Co-ionannachd 
air a ghabhail a-steach ann an sgrìobhainn freagairt a’ cho-chomhairleachaidh 
agus ri fhaotainn air làrach-lìn Comhairle Baile Ghlaschu.  

 


